
(It-tip ta’ proċedura jiddependi mill-bażi legali proposta mill-abbozz ta’ att.) 

 

 

 

 

 

Emendi għal abbozz ta’ att 

Fl-emendi li jsiru mill-Parlament, it-test emendat huwa indikat b’tipa grassa 

u korsiva. Test korsiv normali huwa indikazzjoni għas-servizzi tekniċi li turi 

partijiet tal-abbozz ta’ att li għalihom qed tkun proposta korrezzjoni bl-iskop 

li tgħin fil-preparazzjoni tat-test finali (pereżempju, żbalji ovvji jew 

nuqqasijiet f’verżjoni lingwistika partikolari). Il-korrezzjonijiet proposti 

huma soġġetti għall-qbil tas-servizzi tekniċi involuti. 

 

L-intestatura ta’ kwalunkwe emenda għal att eżistenti, li l-abbozz ta’ att 

ikollu l-ħsieb li jemenda, ikun fiha t-tielet u r-raba’ linji li jidentifikaw 

rispettivament l-att eżistenti u d-dispożizzjoni kkonċernata f’dak l-att. Il-

partijiet li jittieħdu kif inhuma minn dispożizzjoni eżistenti li l-Parlament 

jixtieq jemenda, imma li l-abbozz ta’ att ma jkunx emenda, huma indikati 

b’tipa grassa. It-tħassir eventwali li jikkonċerna dawn il-partijiet jiġi indikat 

kif ġej: [...]. 

ABBOZZ TA' RIŻOLUZZJONI LEĠIŻLATTIVA TAL-PARLAMENT EWROPEW 

dwar il-proposta għal regolament tal-Parlament Ewropew u tal-Kunsill li jemenda r-

Regolament (KE) Nru 663/2009 li jistabbilixxi programm li jgħin l-irkupru ekonomiku 

permezz tal-għoti ta' għajnuna finanzjarja Komunitarja għal proġetti fil-qasam tal-

enerġija 

(COM(2010)0283 – C7-0139/2010 – 2010/0150(COD)) 

(Proċedura leġiżlattiva ordinarja: l-ewwel qari) 

Il-Parlament Ewropew, 

– wara li kkunsidra l-proposta tal-Kummissjoni lill-Parlament Ewropew u lill-Kunsill 

(COM(2010)0283), 

– wara li kkunsidra l-Artikolu 294(2) u l-Artikoli 194(1)(c) tat-Trattat dwar il-Funzjonament 

tal-Unjoni Ewropea, skont liema artikoli l-Kummissjoni ppreżentat il-proposta lill-

Parlament (C7-0139/2010), 

– wara li kkunsidra l-Artikolu 294(3) tat-Trattat dwar il-Funzjonament tal-Unjoni Ewropea, 

– wara li kkunsidra l-opinjoni tal-Kumitat Ekonomiku u Soċjali Ewropew1, 

– after consulting the Committee of the Regions, 

– having regard to the undertaking given by the Council representative by letter of 22 

October 2010 to approve Parliament’s position, in accordance with Article 294(4) of the 

Treaty on the Functioning of the European Union, 

– wara li kkunsidra l-Artikolu 55 tar-Regoli ta' Proċedura tiegħu, 

– wara li kkunsidra r-rapport tal-Kumitat għall-Industrija, ir-Riċerka u l-Enerġija u l-

opinjoni tal-Kumitat għall-Baġits (A7-0246/2010), 

1. Jadotta l-pożizzjoni fl-ewwel qari li tidher hawn taħt; 

2. Jieħu nota tad-dikjarazzjoni tal-Kunsill annessa ma' din ir-riżoluzzjoni; 

3. Jitlob lill-Kummissjoni biex terġa' tirreferi l-kwistjoni lill-Parlament jekk ikollha l-ħsieb li 

temenda l-proposta b'mod sustanzjali jew li tibdilha b'test ġdid; 

4. Jagħti istruzzjonijiet lill-President tiegħu sabiex jgħaddi l-pożizzjoni tal-Parlament lill-

Kunsill, lill-Kummissjoni u lill-parlamenti nazzjonali. 

 

 

                                                 
1 Opinjoni tal-15 ta' Settembru 2010 (għadha mhijiex ippubblikata f'Il-Ġurnal Uffiċjali) 

EMENDI TAL-PARLAMENT* 

għall-proposta tal-Kummissjoni 

--------------------------------------------------------- 

Regolament tal-Parlament Ewropew u tal-Kunsill li jemenda r-Regolament (KE) 

Nru 663/2009 li jistabbilixxi programm li jgħin l-irkupru ekonomiku permezz tal-għoti ta' 

għajnuna finanzjarja Komunitarja għal proġetti fil-qasam tal-enerġija 

 

 

IL-PARLAMENT EWROPEW U L-KUNSILL TAL-UNJONI EWROPEA, 

Wara li kkunsidraw it-Trattat dwar il-Funzjonament tal-Unjoni Ewropea, u b'mod partikolari 

l-Artikolu 194(1)(c) tiegħu, 

Wara li kkunsidraw il-proposta mill-Kummissjoni Ewropea1, 

Wara li l-abbozz ta' att leġiżlattiv intbagħat lill-parlamenti nazzjonali, 

Wara li kkunsidraw l-opinjoni tal-Kumitat Ekonomiku u Soċjali Ewropew2, 

Wara li kkonsultaw lill-Kumitat tar-Reġjuni, 

 

Waqt li jaġixxu b'konformità mal-proċedura leġiżlattiva ordinarja, 

Billi: 

(1) Ir-Regolament (KE) Nru 663/2009 tal-Parlament Ewropew u tal-Kunsill tat-

13 ta’ Lulju 20093 stabbilixxa l-Programm Ewropew tal-Enerġija għall-Irkupru 

(EEPR) biex jgħin l-irkupru ekonomiku ▌permezz ta' għotja ta' EUR 3.98 biljun għall-

2009 u l-2010. 

(2) Dan ir-Regolament għandu jkun bla ħsara għall-għan li parti kemm jista' jkun kbira 

mill-ammont ta' EUR 3.98 biljun tingħata sa tmiem l-2010 lis-sottoprogrammi 

msemmija fil-Kapitolu II tar-Regolament (KE) Nru 663/2009.  Madankollu, ġie 

stabbiliti li parti minn dak l-ammont mhux se tkun impenjata fl-ambitu ta' dawk is-

sottoprogrammi. 

(3) Fl-ispirtu tal-istrateġija "Ewropa 2020" għal tkabbir u impjiegi sostenibbli u 

f’konformità mal-pakkett tal-UE dwar il-klima u l-enerġija u mal-Pjan ta’ Azzjoni 

tal-2006 dwar l-Effiċjenza tal-Enerġija, l-iżvilupp ta' iktar sorsi rinnovabbli u l-

                                                 
1 ĠU C , , p. . . 
2 Opinjoni tal-15 ta’ Settembru 2010 (għadha mhijiex ippubblikata f'Il-Ġurnal Uffiċjali). 
3 ĠU L 200, 31.7.2009, p. 31. 

promozzjoni tal-effiċjenza fl-użu tal-enerġija se jikkontribwixxu għal Tkabbir iktar 

Ekoloġiku, li joħloq ekonomija kompetittiva u sostenibbli, u li jindirizza t-tibdil fil-

klima. Bl-appoġġ tagħha għal dawn il-politiki, l-Ewropa se toħloq iktar impjiegi u 

opportunitajiet ekoloġiċi fis-suq u hekk tħeġġeġ l-iżvilupp ta' ekonomija kompetittiva, 

sikura u sostenibbli. F’dan il-kuntest, il-kooperazzjoni bejn id-diversi livelli tal-gvern 

("governanza fuq diversi livelli") hija essenzjali. 

(4) L-għoti ta' aktar inċentivi finanzjarji huwa element importanti biex jiġu indirizzati l-

ostakoli dovuti għall-livell għoli ta' spejjeż inizjali u biex jistimula t-titjib fl-enerġija 

sostenibbli. Għalhekk, għandha titfassal faċilità finanzjarja speċifika (minn hawn 'il 

quddiem "il-faċilità) sabiex jintużaw il-fondi mhux impenjati fl-ambitu tal-Kapitolu II 

tar-Regolament (KE) Nru 663/2009 li ma jistgħux jiġu impenjati sa tmiem l-2010.. Il-

ħolqien tal-faċilità għandu jitqies fid-dawl tal-Inizjattiva ta' Finanzjament għall-

Enerġija Sostenibbli proposta mill-Kummissjoni1. Il-faċilità għandha tappoġġa l-

iżvilupp ta' proġetti ta' effiċjenza fl-użu tal-enerġija u ta' enerġija rinnovabbli ▌u ▌ 

tiffaċilita l-finanzjament ta' investimenti f'dan il-qasam minn awtoritajiet pubbliċi 

muniċipali, reġjonali u nazzjonali, b'mod partikolari f'kuntest urban. F’dan il-proċess 

għandha tingħata attenzjoni lis-sinerġiji ma’ riżorsi finanzjarji oħrajn disponibbli fl-

Istati Membri, bħall-Fondi Strutturali u ta’ Koeżjoni u l-programm Ewropew ta' 

Assistenza għall-Enerġija Lokali (Elena) u l-Fond Ewropew għall-Iżvilupp Reġjonali 

kif emendat bir-Regolament (KE) Nru 397/2009, biex jiġi evitat it-tirkib fuq strumenti 

finanzjarji oħra. 

(5) L-investimenti fil-qasam tal-enerġija sostenibbli jistgħu jkunu mill-iktar effettivi u ta' 

benefiċċju meta jkunu mmirati fil-livelli muniċipali u lokali. Madankollu, f'każijiet 

debitament ġustifikati, jista' jkun aktar effikaċi li l-mira tkun fuq il-livell nazzjonali, 

eż. għal raġunijiet relatati mad-disponibbiltà jew mal-funzjonament tal-istrutturi 

amministrattivi rilevanti.  

(6) Sabiex jiġi mmassimizzat l-impatt tal-finanzjament tal-UE fuq perjodu qasir ta' żmien, 

il-faċilità għandha tkun ġestita minn intermedjarju finanzjarju wieħed jew aktar, bħalma 

huma l-Istituzzjonijiet Finanzjarji Internazzjonali (IFIs). L-għażla għandha ssir abbażi 

tal-prova ta' ħilithom fl-użu tal-finanzjament bl-iktar mod effiċjenti u effikaċi, bil-għan 

li tkun massimizzata l-parteċipazzjoni tal-investituri pubbliċi u privati l-oħra u li 

jinkiseb l-ogħla effett ta’ lieva bejn il-finanzjament tal-UE u l-investiment totali sabiex 

jiżdiedu l-investimenti sinifikanti fl-UE. Madankollu, fi żminijiet ta’ kriżi finanzjarja u 

ekonomika li għandhom effett partikolarment ħażin fuq il-finanzi tal-awtoritajiet 

reġjonali u lokali għandu jkun żgurat li s-sitwazzjoni baġitarja diffiċli ta' dawk l-

awtoritajiet ma żżommhomx milli jkunu jistgħu jkollhom aċċess għall-fondi. 

(7) Skont ir-Regolament (KE) Nru 663/2009, il-faċilità għandha tkun limitata għall-

finanzjament tal-miżuri li għandhom impatt rapidu, sostanzjali u li jista' jitkejjel fuq l-

irkupru ekonomiku fi ħdan l-UE, iktar sigurtà tal-enerġija u tnaqqis fl-emissjonijiet tal-

gass b'effett serra u fuq l-għajnuna teknika għall-enerġija rinnovabbli u għal proġetti 

dwar l-effiċjenza tal-enerġija. Dawn il-proġetti jikkontribwixxu għal tkabbir aktar 

ekoloġiku, għall-iżvilupp ta' ekonomija kompetittiva, konnessa, sostenibbli u 

                                                 
1 It-Tieni Analiżi Strateġika tal-Politika dwar l-Enerġija tat-13 ta' Novembru 2008, 

COM(2008)781. 

ekoloġika, kif ukoll għall-protezzjoni tal-impjiegi, il-ħolqien tal-impjiegi u t-

trattament tat-tibdil fil-klima, skont l-objettivi tal-"Ewropa 2020". Fl-għażla u l-

eliġibilità tal-miżuri ffinanzjati fl-ambitu tal-faċilità, għandhom jiġu applikati ▌l-kriterji 

stipulati fir-Regolament (KE) Nru 663/2009. Il-bilanċ ġeografiku tal-proġetti għandu 

jitqies bħala element essenzjali wkoll, biex jiġi żgurat l-impatt ta' dan ir-Regolament 

fuq l-irkupru ekonomiku mal-Unjoni Ewropea kollha, u b'rikonoxximent tal-fatt li, 

f'xi Stati Membri, proġetti ma ġewx finanzjatji jew ġew finanzjati biss parzjalment 

skont il-Kapitolu II tar-Regolament (KE) Nru 663/2009. 

(8) Fid-dawl tal-impatt meħtieġ ta' dan ir-Regolament f'medda qasira ta' żmien, il-

perjodu bejn il-wasla ta' applikazzjoni għal proġett u d-deċiżjoni finali dwaru ma 

għandux ikun itwal minn sitt xhur, 

(9) L-impenji legali individwali li jimplimentaw l-impenji baġitarji skont il-Kapitolu IIa 

għandhom isiru sal-31 ta' Marzu 2011 

(10) Il-faċilità m'għandhiex tikkostitwixxi preċedent rigward l-użu tal-baġit tal-Unjoni u 

miżuri possibbli ta' finanzjament fil-ġejjieni, inkluż fis-settur tal-enerġija, imma 

minflok għandha titqies bħala miżura eċċezzjonali adottata f'perjodu ta' diffikultà 

ekonomika. 

(11) Minħabba l-ħtieġa urġenti li jiġu indirizzati l-kriżi ekonomika, ▌l-infiq magħmul skont 

il-Kapitolu II tar-Regolament (KE) Nru 663/2009 għandu jkun eliġibbli mit-

13 ta' Lulju 2009 peress li ħafna applikanti talbu għall-eliġibbiltà tan-nefqa minn meta 

ressqu l-applikazzjoni tal-għotja skont l-Artikolu 112 tar-Regolament (KE, Euratom) 

Nru 1605/2002 tal-25 ta' Ġunju 2002 dwar ir-Regolament Finanzjarju applikabbli 

għall-baġit ġenerali tal-Komunitajiet Ewropej ("ir-Regolament Finanzjarju"). L-infiq 

magħmul skont il-Kapitolu IIa għandu jkun eliġibbli mill-1 ta' Jannar 2011. 

(12) Minħabba l-ħtieġa urġenti li tiġi indirizzata l-kriżi ekonomika ▌, dan ir-Regolament 

għandu jidħol fis-seħħ hekk kif jiġi ppubblikat, 

ADOTTAW DAN IR-REGOLAMENT: 

Artikolu 1 

Emendi għar-Regolament (KE) Nru 663/2009 

Ir-Regolament (KE) Nru 663/2009 huwa emendat kif ġej: 

(1) Fl-Artikolu 1 għandu jiżdied il-paragrafu li ġej: 

"Dan ir-Regolament jiddisponi dwar il-ħolqien ta' faċilità finanzjarja (minn hawn 'il 

quddiem "il-faċilità") li tappoġġa proġetti ta' investiment u ta' għajnuna teknika 

għall-effiċjenza tal-enerġija u proġetti tal-enerġija rinnovabbli." 

(2) L-Artikolu 3 huwa emendat kif ġej: 

(a) il-paragrafu 2 għandu jinbidel b’dan li ġej: 

"2. L-impenji legali individwali fl-ambitu tal-Kapitolu II li jimplimentaw l-impenji 

baġitarji li saru fl-2009 u l-2010 għandhom isiru sal-31 ta' Diċembru 2010. L-impenji 

legali individwali skont il-Kapitolu IIa għandhom isiru sal-31 ta' Marzu 2011."  

(b) għandu jiżdied il-paragrafu 3 li ġej: 

"3. L-intermedjarji finanzjarji deskritti fl-Anness II għandhom jagħmlu ħilithom 

biex jallokaw il-fondi kollha mill-kontribuzzjoni tal-Unjoni li jkunu disponibbli 

fil-faċilità lil proġetti ta' investiment u lil għajnuna għal proġetti tal-enerġija 

rinnovabbli u tal-effiċjenza tal-enerġija sal-31 ta' Marzu 2014. L-ebda 

finanzjament mill-kontribuzzjoni tal-Unjoni m'għandu jiġi allokat wara dik id-

data. Il-fondi kollha mill-kontribuzzjoni tal-Unjoni li l-intermedjarji finanzjarji 

ma jkunux allokawhom sal-31 ta' Marzu 2014 għandhom jerġgħu jiddaħħlu 

lura fil-baġit tal-Unjoni. Il-finanzjament mill-kontribuzzjoni tal-Unjoni allokat 

lil proġetti ta' investiment għandu jibqa' investit għal perjodu ta' żmien 

speċifiku li ma jistax jisboq il-31 ta' Marzu 2034. L-Unjoni għandha tkun 

intitolata għal dħul mill-investiment tagħha fil-faċilità matul ħajjet il-faċilità, bi 

proporzjon għall-kontribuzzjoni tagħha lill-faċilità u skont id-drittijiet tagħha 

bħala azzjonist." 

(3) Għandu jiddaħħal il-Kapitolu IIa li ġej: 

 "KAPITOLU IIa FAĊILITÀ FINANZJARJA 

Artikolu 21a 

Fondi li ma jistgħux ikunu impenjati fl-ambitu tal-Kapitolu II 

 

1. Fondi li skont l-Artikolu 3(2) ▌ ma jistgħux ikunu soġġetti għal impenji legali 

individwali fl-ambitu tal-Kapitolu II għal ammont ta' EUR [XXX] miljun 

għandhom ikunu allokati għall-faċilità msemmija fil-paragrafu 4 tal-Artikolu 1, 

għall-finijiet tal-iżvilupp ta' strumenti adegwati ta' finanzjament f'kooperazzjoni 

ma' istituzzjonijiet finanzjarji, b'tali mod li proġetti tal-effiċjenza tal-enerġija u 

proġetti għall-isfruttament tas-sorsi rinnovabbli tal-enerġija jingħataw stimolu 

maġġuri. 

2. Il-faċilità għandha tkun implimentata skont l-Anness II. L-Artikolu 23(1) ma 

għandux japplika. 

3. L-espożizzjoni tal-Unjoni għall-faċilità, inklużi ħlasijiet ta' ġestjoni u spejjeż 

eliġibbli oħra, għandha tkun limitata għall-ammont tal-kontribuzzjoni tal-

Unjoni għall-faċilità stipulat fil-paragrafu 1, u ma għandu jkun hemm l-ebda 

responsabbiltà ulterjuri fuq il-baġit ġenerali ta' l-Unjoni." 

(4) L-Artikolu 22 hu mħassar. 

(5) L-Artikolu 23 huwa emendat kif ġej: 

 (a) fil-paragrafu 2, it-tieni sentenza hija mibdula b'dan li ġej: 

"L-infiq magħmul skont il-Kapitolu II jista' jkun eliġibbli mit-13 ta' Lulju 2009." 

 (b) għandu jiddaħħal il-paragrafu 2 a li ġej: 

"2a. L-assistenza finanzjarja mogħtija skont il-Kapitolu IIa għandha tkopri l-infiq 

relatat mal-proġetti ta' investiment u mal-assistenza teknika għal proġetti tal-

enerġija rinnovabbli u tal-effiċjenza fl-enerġija magħmul mill-benefiċjarji 

deskritt fl-Anness II. Infiq tali jista' jkun eliġibbli mill-1 ta' Jannar 2011." 

(6) L-Artikolu 27 huwa emendat kif ġej: 

 (a)  għandu jiddaħħal il-paragrafu 1a li ġej: 

"1a. Sat-30 ta' Ġunju 2013 il-Kummissjoni għandha tressaq rapport ta' valutazzjoni 

f'nofs it-terminu lill-Parlament Ewropew u lill-Kunsill dwar il-miżuri meħuda 

skont il-Kapitolu IIa b'attenzjoni partikolari għal: 

(a) il-kosteffikaċja, l-effett ta' lieva u ta' addizzjonalità murija mill-faċilità; 

(b) evidenza ta' ġestjoni finanzjarja soda; 

(c) sa liema punt il-faċilità tkun laħqet il-miri stipulati f'dan ir-Regolament; 

(d) sa liema punt ikun jeħtieġ li jissokta l-appoġġ fl-ambitu tal-faċilità għal 

proġetti relatati mal-effiċjenza tal-enerġija u mal-enerġija minn sorsi 

rinnovabbli. 

Ir-rapport ta' valutazzjoni f'nofs it-terminu għandu jkun akkumpanjat, jekk dan 

ikun f'loku, u b'mod partikolari jekk il-valutazzjoni fih tkun pożittiva, minn 

proposta leġiżlattiva għall-issuktar tal-faċilità." 

 (b) il-paragrafu 3 għandu jinbidel b’dan li ġej: 

"3. Il-Kummisjoni għandha tippreżenta lill-Parlament Ewropew, lill-

Kunsill, lill-Kumitat Ekonomiku u Soċjali Ewropew u lill-Kumitat tar-Reġjuni 

rapport ta’ evalwazzjoni dwar ir-riżultati miksuba mill-EEPR u skont l-

Artikolu 27(4) tar-Regolament Finanzjarju." 

(7) Fl-Artikolu 28, għandu jiżdied it-tielet subparagrafu li ġej: 

"Ir-rapport għandu jinkludi informazzjoni dwar il-kosts addizzjonali relatati mal-

istabbiliment u l-implimentazzjoni tal-faċilità stabbilita skont il-Kapitolu IIa." 

(8) It-titolu tal-Anness għandu jsir "Anness I" u għandu jiżdied l-Anness li ġej: 

"Anness II 

Faċilità Finanzjarja ▌ 

I. Implimentazzjoni ta' faċilità finanzjarja għal proġetti ta' enerġija sostenibbli  

Il-faċilità finanzjarja (minn hawn 'il quddiem "il-faċilità") għandha tintuża għall-

iżvilupp ta' proġetti ta’ ffrankar ta' enerġija, ta' effiċjenza fl-użu tal-enerġija u ta' 

enerġija rinnovabbli ▌u għandha tiffaċilita l-finanzjament ta' investimenti f'dawk l-

oqsma minn awtoritajiet pubbliċi ▌ lokali, reġjonali u, f'każijiet debitament ġustifikati, 

nazzjonali. Il-faċilità għandha tkun implimentata skont id-dispożizzjonijiet dwar id-

delegazzjoni ta' kompiti ta' eżekuzzjoni baġitarja stipulati fir-Regolament Finazjarju u r-

Regoli ta' Implimentazzjoni tiegħu. 

Il-faċilità għandha tintuża għal proġetti ta' enerġija sostenibbli, b'mod partikolari 

f'kuntest urban. Dan għandu jinkludi, b'mod partikolari, proġetti rigward: 

(a) proġetti għall-binjiet pubbliċi u privati li jinkorporaw soluzzjonijiet għal-enerġija 

rinnovabbli u/jew għall-effiċjenza fl-użu tal-enerġija inklużi dawk ibbażati fuq l-

użu tat-Teknoloġiji tal-Informazzjoni u tal-Komunikazzjoni (ICT); 

(b) investimenti fil-produzzjoni kkumbinata ta' sħana u elettriku (CHP), inkluża l-

mikrokoġenerazzjoni, u netwerks ta' sħana/tkessiħ distrettwali, b'mod partikolari 

minn sorsi ta' enerġija rinnovabbli; 

(c) sorsi ta' enerġija rinnovabbli diċentralizzati installati fil-lokal u l-integrazzjoni 

tagħhom fi grids tal-elettriku; 

(d) mikroġenerazzjoni minn sorsi ta’ enerġija rinnovabbli; 

(e) trasport urban nadif bħala appoġġ għal iktar effiċjenza fl-użu tal-enerġija u l-

integrazzjoni tas-sorsi ta' enerġija rinnovabbli, b'enfasi fuq it-trasport pubbliku, 

vetturi elettrifikati u tal-idroġenu u tnaqqis tal-emissjonijiet ta' gassijiet serra; 

(f) infrastruttura lokali, inkluż dawl effiċjenti fuq barra tal-infrastruttura pubblika 

inkluż id-dawl fit-toroq, soluzzjonijiet għall-ħżin tal-elettriku, meters intelliġenti 

u grids intelliġenti, li jagħmlu użu sħiħ mill-ICT. 

(g) teknoloġiji tal-effiċjenza tal-enerġija u tal-enerġija rinnovabbli b'potenzjal mil-

lat tal-innovazzjoni u minn dak ekonomiku bl-użu tal-aqwa proċeduri 

disponibbli. 

Il-faċilità tista' wkoll tintuża biex tipprovdi inċentivi u għajnuna teknika kif ukoll 

tqajjem għarfien ▌fost l-awtoritajiet ▌lokali, reġjonali u nazzjonali sabiex tiżgura li l-

Fondi Strutturali u ta' Koeżjoni jintużaw bl-aqwa mod, b'mod partikolari, fl-oqsma tal-

effiċjenza fl-użu tal-enerġija u t-titjib tal-enerġija rinnovabbli fid-djar u f'tipi ta' binjiet 

oħra. Il-faċilità għandha ssostni proġetti li ta' validità ekonomika u finanzjarja 

ppruvata, biex iroddu lura l-investimenti allokati mill-faċilità u biex jattiraw l-

investimenti pubbliċi u privati. B'hekk, il-faċilità tista', inter alia, tinkludi l-provvista 

u l-allokazzjonijiet kapitali għal self, garanziji, ekwità u prodotti finanzjarji oħra. 

Barra minn hekk, sa [xx]% mill-finanzjament imsemmi fl-Artikolu 21a jista' jintuża 

għall-għoti ta' għajnuna teknika lil awtoritajiet lokali, reġjonali jew nazzjonali dwar 

l-istabbiliment ta' proġetti tal-effiċjenza tal-enerġija u tal-enerġija rinnovabbli, kif 

ukoll il-fażi inizjali tal-implimentazzjoni ta' teknoloġiji relatati magħhom. 

Fl-għoti ta’ għajnuna finanzjarja jew teknika, għandha tingħata attenzjoni ukoll lis-

sinerġiji ma’ riżorsi finanzjarji oħrajn disponibbli fl-Istati Membri, bħall-Fondi 

Strutturali u ta' Koeżjoni u l-programm Ewropew ta' Assistenza għall-Enerġija 

Lokali (Elena), sabiex jiġi evitat it-tirkib fuq strumenti finanzjarji oħrajn. 

Il-benefiċjarji tal-faċilità għandhom ikunu awtoritajiet pubbliċi, preferibbilment fil-livell 

reġjonali u lokali, u entitajiet pubbliċi jew privati li jaġixxu f'isem dawk l-awtoritajiet 

pubbliċi. ▌ 

II. Kooperazzjoni mal-Intermedjarji Finanzjarji 

Il-faċilità għandha tiġi stabbilita b'kooperazzjoni ma' intermedjarju finanzjarju wieħed 

jew aktar, u għandha tkun miftuħa għall-parteċipazzjoni minn investituri xierqa. L-

għażla tal-intermedjarji finanzjarji se ssir abbażi tal-kapaċità ppruvata tagħhom fl-użu 

tal-finanzjament bl-iktar mod effiċjenti u effikaċi skont ir-regoli u l-kriterji stipulati 

f'dan l-Anness. 

Il-Kummissjoni għandha tiżgura li l-ammont totali tal-kosts addizzjonali relatati mal-

istabbiliment u l-implimentazzjoni ta' din il-faċilità, inklużi l-ħlasijiet tal-ġestjoni u 

kosts oħra eliġibbli fatturati mill-intermedjarji finanzjarji, jibqa' limitat kemm jista' 

jkun , fi qbil mal-aqwa prattika għal strumenti simili u bis-salvagwardja tal-kwalità 

rekwiżita għall-faċilità. 

Il-kontribuzzjoni tal-Unjoni għall-faċilità għandha tkun implimentata mill-

Kummissjoni skont id-dispożizzjonijiet stipulati fl-Artikoli 53 u 54 tar-Regolament 

Finanzjarju. 

L-intermedjarji finanzjarji għandhom ikunu konformi mar-rekwiżiti rilevanti dwar id-

delegazzjoni tal-kompiti ta' eżekuzzjoni baġitarja stipulati fir-Regolament Finazjarju u 

r-regoli ta' implimentazzjoni tiegħu, b'mod partikolari fir-rigward ta' regoli ta' akkwist, 

kontroll intern, kontabbiltà u verifika esterna. L-ebda finanzjament ieħor għajr għall-

miżati ta' ġestjoni jew spejjeż marbuta mal-istabbiliment tal-faċilità ma għandu jkun 

disponibbli għal dawk l-intermedjarji finanzjarji.  

It-termini u l-kundizzjonijiet dettaljati dwar l-istabbiliment u l-kundizzjonijiet ta' qafas 

tal-faċilità, inkluż il-monitoraġġ u l-kontroll, għandhom ikunu stipulati fi ftehim(iet) 

bejn il-Kummissjoni u l-intermedjarji finanzjarji. 

L-informazzjoni kollha dwar il-ġestjoni tal-programmi li tkun rilevanti għal dawk il-

partijiet interessati l-faċilità għandha tagħmilha disponibbli online; dan għandu 

jinkludi b'mod partikolari l-proċeduri ta' applikazzjoni, l-informazzjoni dwar l-aqwa 

prattiki u deskrizzjoni fil-qosor tal-proġetti u r-rapporti. 

III. Kundizzjonijiet ta' finanzjament u kriterji tal-eliġibbiltà u tal-għażla 

Il-faċilità għandha tkun limitata għall-finanzjament ta': 

(a) proġetti tal-investiment li għandhom impatt rapidu, sostanzjali u li jista' jitkejjel, 

fuq l-irkupru ekonomiku fi ħdan l-UE, iktar sigurtà tal-enerġija u tnaqqis fl-

emissjonijiet tal-gass b'effett serra, u 

(b) għajnuna teknika għal proġetti tal-enerġija rinnovabbli u tal-effiċjenza tal-

enerġija; 

kif imniżżel fl-Anness.  

F'dak li jirrigwarda l-għażla tal-proġetti, għandha tingħata attenzjoni partikolari 

għall-bilanċ ġeografiku. 

Rigward il-finanzjament ta' proġetti tal-investiment, għandha tingħata attenzjoni 

xierqa sabiex jinkiseb fattur sinifikanti ta' lieva bejn l-investiment totali u l-finanzjament 

tal-UE sabiex jinġemgħu investimenti sinifikanti fl-UE; madankollu, l-effett ta' lieva 

għal proġetti individwali tal-investiment jista' jvarja, skont għadd ta' fatturi bħad-

daqs u t-tip reali ta' proġett u fuq kundizzjonijiet lokali inklużi d-daqs u l-kapaċitajiet 

finanzjarji tal-benefiċjarju. 

L-awtoritajiet pubbliċi li japplikaw għal finanzjament għal proġetti tal-investiment jew 

ta' għajnuna teknika għal proġetti tal-enerġija rinnovabbli u tal-effiċjenza tal-

enerġija għandhom ikunu konformi mal-kundizzjonijiet li ġejjin:  

(a) li jkunu impenjaw irwieħhom, jew ikunu qed jimpenjaw irwieħhom, fuq livell 

politiku sabiex itaffu t-tibdil fil-klima, inklużi miri konkreti fejn dan ikun f'loku, 

pereżempju rigward żieda fl-effiċjenza tal-enerġija u/jew l-użu tal-enerġija minn 

sorsi rinnovabbli;  

(b) li jkunu jew qed jaħdmu biex jiżviluppaw strateġiji multiannwali sabiex itaffu t-

tibdil fil-klima u, fejn dan ikun f'loku, jilħqu l-miri tagħhom, jew inkella jkunu 

qed jieħdu sehem fi strateġija multiannwali fil-livell lokali, reġjonali jew 

nazzjonali biex itaffu t-tibdil fil-klima; 

(c) li jaċċettaw li jkunu pubblikament responsabbli għall-progress fl-istrateġija 

kumplessiva tagħhom.  

Proġetti tal-investiment iffinanzjati skont il-faċilità għandhom ikunu konformi mal-

kriterji tal-eliġibbiltà u tal-għażla li ġejjin: 

(i) l-istabbilità u l-adegwatezza teknika tal-approċċ; 

(ii) l-istabbiltà u l-kosteffikaċja tal-pakkett finanzjarju għall-fażi kollha tal-

investiment tal-azzjoni; 

(iii)  il-bilanċ ġeografiku tal-proġetti kollha koperti b'dan ir-Rgolament; 

(iv) il-maturità, definita bħala l-ilħiq tal-istadju ta' investiment, u n-nefqa sostanzjali 

mġarrba tal-kapital mill-iktar fis possibbli; 

(v) sa liema punt in-nuqqas ta' aċċess għall-finanzi idewwem l-implimentazzjoni tal-

azzjoni; 

(vi) sa liema punt il-finanzjament mill-faċilità se jistimula l-finanzi pubbliċi u 

privati; 

(vii) l-impatti soċjoekonomiċi kkwantifikati; 

(viii) l-impatti ambjentali kkwantifikati. 

L-għajnuna teknika għall-proġetti tal-enerġija rinnovabbli u tal-effiċjenza tal-

enerġija ffinanzjati fl-ambitu tal-faċilità għandhom ikunu konformi mal-kriterji tal-

eliġibbiltà u tal-għażla msemmija fil-punti (i), (iii), (v), (vi) u (vii)." 

 

Artikolu 2 

Dħul fis-seħħ 

Dan ir-Regolament għandu jidħol fis-seħħ dakinhar tal-pubblikazzjoni tiegħu f'Il-Ġurnal 

Uffiċjali tal-Unjoni Ewropea.  

Il-Punt (a) tal-Artikolu 1(5) għandu japplika mit-13 ta' Lulju 2009. 

Dan ir-Regolament għandu jorbot fl-intier tiegħu u huwa direttament applikabbli fl-Istati 

Membri kollha. 

Magħmul fi,  

 

Għall-Parlament Ewropew   Għall-Kunsill 

Il-President     Il-President 

NOTA SPJEGATTIVA 

Il-proposta oriġinali għal Programm Ewropew tal-Enerġija għall-Irkupru 

Bi tweġiba għall-kriżi finanzjarja l-Kummissjoni Ewropea, f’Jannar 2009, ipproponiet ir-

riallokazzjoni ta’ EUR 5 biljun (f’fondi mhux minfuqa tal-UE), l-iktar għall-appoġġ ta’ 

proġetti fil-qasam tal-enerġija. Skont il-pjan, total ta' EUR 3.5 biljun, li aktar tard żdiedu għal 

EUR 3.98 biljun, għalhekk għandhom ikunu allokati għal proġetti tal-enerġija, li għandhom 

jikkontribwixxu għall-irkupru ekonomiku tal-UE 1. Il-Programm Ewropew tal-Enerġija għall-

Irkupru (EEPR) propost hu mmirat għall-appoġġ ta’ (a) proġetti ta’ infrastruttura ta’ gass (l-

iktar dawk transkonfinali) u tal-elettriku (l-hekk imsejħa inter-connectors), (b) parkijiet tar-riħ 

u (c) proġetti għall-Ġbir u l-Ħżin tal-Karbonju (CCS). 

It-talba tal-Parlament għall-inklużjoni ta’ proġetti ta’ effiċjenza fl-użu tal-enerġija u tal-

enerġija rinnovabbli 

Il-Parlament Ewropew kien tal-opinjoni li l-EEPR għandu wkoll jinkludi miżuri ta’ appoġġ 

għal proġetti fil-qasam tal-effiċjenza fl-użu tal-enerġija u tal-enerġija rinnovabbli kif maħsub 

oriġinarjament mill-Kummissjoni. Il-finanzjament ta’ proġetti fil-qasam tal-effiċjenza fl-użu 

tal-enerġija u tal-enerġija minn sorsi rinnovabbli għandhom jistimulaw l-ekonomijja, joħolqu 

opportunitajiet ta’ impjieg u jgħinu fil-ġlieda kontra t-tibdil fil-klima. Dawn il-proġetti huma 

l-iktar effettivi meta jiġu implimentati fil-livell muniċipali, reġjonali u lokali. Ħafna proġetti 

lokali huma kkaratterizzati minn ammont qawwi ta’ xogħol u għalhekk għandhom joħolqu 

numru kbir ta’ impjiegi ġodda li mhumiex soġġetti għad-delokalizzazzjoni. Barra minn hekk, 

għandu jinħoloq effett determinattiv għoli kif ukoll aspetti importanti oħrajn, bħall-

integrazzjoni soċjali u l-attrattività tar-reġjun, għandhom jiġu influwenzati b’mod pożittiv. 

B’hekk, il-muniċipalitajiet parteċipanti jistgħu jservu ta’ mudelli għal komunitajiet oħrajn, u 

b’hekk joħolqu reazzjoni ta’ katina ta’ prattiki tajba madwar l-Unjoni Ewropea. Il-

finanzjament ta’ proġetti immirati lejn l-effiċjenza fl-użu tal-enerġija u l-enerġija rinnovabbli 

jappoġġjaw ukoll b'mod dirett l-isforzi tal-UE għall-kisba tal-miri, għal sehem ta' 20% tal-

enerġija minn sorsi tal-enerġija rinnovabbli u iffrankar tal-enerġija ta’ 20% meta mqabbel ma’ 

negozji meqjusa bħala n-norma. B’mod partikolari, l-istimolar tal-miżuri ta’ effiċjenza fl-użu 

tal-enerġija fis-settur tal-bini, li jikkonsma madwar 40% tal-enerġija fl-UE, għandu jkollu 

effett pożittiv immedjat mhux biss b'żieda fl-effiċjenza fl-użu tal-enerġija iżda wkoll bħala 

appoġġ għall-SME fil-livell lokali u reġjonali. Barra minn hekk din iż-żieda għandha tkun ta’ 

benefiċċju għall-iżvilupp ta’ inizjattivi promettenti fil-qasam tal-effiċjenza fl-użu tal-enerġija 

fil-livell lokali bħall-“Patt tas-Sindki” u l-inizjattiva “bliet intelliġenti”, li kienu effetwati mill-

kriżi tal-kreditu attwali u mid-dħul baġitarju anqas ta’ wara. 

Anke jekk tul in-negozjati tat-trialogu, il-Parlament ma rnexxilux jikkonvinċi lill-Kunsill biex 

jinkludi mekkaniżmu għall-allokazzjoni ta’ fondi mhux impenjati għall-effiċjenza fl-użu tal-

enerġija u għas-sorsi tal-enerġija rinnovabbli, il-Kummissjoni qablet mal-Parlament u żiedet 

dikjarazzjoni mar-regolament finali li fiha tikkunsidra l-użu ta' kull tip ta’ fondi mhux 

minfuqa sal-aħħar tal-2010, għal proġetti ta’ effiċjenza fl-użu tal-enerġija u tal-enerġija 

                                                 
1 Proposta tal-Kummissjoni għal regolament tal-Parlament Ewropew u tal-Kunsill li jistabbilixxi 

programm li jgħin l-irkupru ekonomiku permezz tal-għajnuna finanzjarja mogħtija mill-Komunità 

għall-proġetti fil-qasam tal-enerġija, COM(2009)35 

rinnovabbli: Jekk il-Kummissjoni, meta fl-2010 tirrapporta dwar l-implimentazzjoni tar-Regolament 

konformement mal-Artikolu 28 tiegħu, tiskopri li ma jkunx possibbli li sa tmiem l-2010 tiġi allokata 

parti mill-fondi previsti għall-proġetti elenkati fl-anness għar-Regolament, il-Kummissjoni ser 

tipproponi, jekk ikun adatt u b'mod ġeografikament bilanċjat, emenda għar-Regolament li tippermetti 

l-finanzjament ta' proġetti fil-qasam tal-effiċjenza fl-enerġija u s-sorsi ta' enerġija li jiġġeddu, b'żieda 

mal-inizjattivi msemmija hawn fuq, inkluż kriterji ta' eliġibbiltà simili għal dawk applikabbli għall-

proġetti elenkati fl-Anness għal dan ir-Regolament. 

Rapport ta’ Implimentazzjoni u fondi għall-riallokazzjoni 

Ir-rapport dwar l-implimentazzjoni tal-EEPR ippublikat fis-27 ta' April, 20101 jindika li s’issa 

EUR 115-il miljun ma setgħux jiġu allokati għall-proġetti magħżula.  Barra minn hekk, hemm 

riskju potenzjali rigward l-implimentazzjoni tal-proġett minħabba l-kumplessità teknika, 

organizzattiva, legali u finanzjarja tagħhom. Il-Kummissjoni għandha tivvaluta s-sitwazzjoni, 

f’każ li proġett ma jissodisfax kull kundizzjoni għal implimentazzjoni. Għaldaqstant, jista’ 

jkun hemm aktar fondi disponibbli għall-riallokazzjoni sal-aħħar tal-2010. 

Il-ħolqien ta’ Faċilità finanzjarja fi ħdan l-Inizjattiva ta' Finanzjament għall-Enerġija 

Sostenibbli 

Fil-31 ta’ Mejju 2010, il-Kummissjoni ppreżentat din il-proposta ta' emenda tal-EEPR, għar-

riallokazzjoni ta' fondi għal proġetti ta' effiċjenza fl-użu fl-enerġija u tal-enerġija rinnovabbli. 

Din il-proposta tqarreb ħafna lejn l-ideat espressi mill-Parlament tul in-negozjati dwar l-

EEPR. Rigward il-mekkaniżmi għall-użu ta’ fondi għall-effiċjenza fl-użu tal-enerġija u l-

miżuri tal-enerġija rinnovabbli, il-Kummissjoni tipprevedi li talloka l-fondi mhux minfuqa 

lill-faċilità finanzjarja fi ħdan l-Inizjattiva ta' Finanzjament għall-Enerġija Sostenibbli. Din il-

faċilità għandha tappoġġa l-iżvilupp ta' proġetti ta' effiċjenza fl-użu tal-enerġija u tal-enerġija 

rinnovabbli li jkunu aċċettati mill-banek u b’hekk tiffaċilita l-finanzjament ta' investimenti ta' 

proġetti ta’ effiċjenza fl-użu tal-enerġija u tal-enerġija rinnovabbli minn awtoritajiet pubbliċi 

muniċipali, lokali u reġjonali. B’mod aktar speċifiku, numru kbir ta’ proġetti b’effett ta’ 

amplifikazzjoni qawwi jistgħu jiġu megħjuna bl-implimentazzjoni ta’ skemi ta' inċentiv 

finanzjarju innovattiv bħall-garanziji u self b'rata ta' interess baxxa u bil-finanzjament ta' 

assistenza teknika. Ir-rapporteur jemmen li dan il-mekkaniżmu għandu jinħoloq minn 

intermedjarji finanzjarji esperti, u l-Kummissjoni għandha, malajr kemm jista’ jkun, tibda 

taħdem fuq ftehimiet ma' dawn l-istituzzjonijiet. Hekk kif jiġu ffinalizzati dawn il-ftehimiet, 

il-Kummissjoni għandha tikkomunikahom lill-Parlament Ewropew u lill-Istati Membri, b'mod 

trasparenti u komprensiv.  

Kwistjonijiet għal kunsiderazzjoni dwar it-titjib 

Ir-rapporteur jilqa’ l-proposta ġenerali tal-Kummissjoni u jittama li jintlaħaq ftehim malajr 

mal-Kunsill (taħt il-Presidenza Belġjana). Fl-opinjoni tar-rapporteur, il-Kumitat għat-titjib tal-

proposta inizjali tal-Kummissjoni għandu jqis il-kwistjonijiet li ġejjin: 

 Fit-test kollu għandha tingħata attenzjoni xierqa għal aspetti kruċjali bħat-Tkabbir 

Ekoloġiku, il-ħolqien tal-impjiegi, l-iżvilupp ta' ekonomija kompettitiva, soċjali u 

sostenibbli u t-trattament tat-tibdil fil-klima. 

                                                 
1 Rapport mill-Kummissjoni lill-Kunsill u lill-Parlament Ewropew dwar l-implimentazzjoni tal-

Programm Ewropew tal-Enerġija għall-Irkupru, COM(2010)191. 

 It-teknoloġiji ta’ innovazzjoni u dawk innovattivi huma ta' importanza ewlenija għall-

kompetittività tal-industrija u tal-ekonomija Ewropea. Il-karatteristiċi ta’ innovazzjoni 

għandhom ukoll jiġu meqjusa fl-għażla ta’ proġetti li għandhom jiġu megħjuna minn 

din il-faċilità. 

 B’kunsiderazzjoni tar-restrizzjonijiet finanzjarji u baġitarji iebsin, l-użu ta’ kull tip ta’ 

strument finanzjarju ġdid għandu jikkonforma mal-istrumenti eżistenti tal-UE li diġà 

qegħdin jappoġġjaw l-investimenti fl-effiċjenza fl-użu tal-enerġija u fl-enerġiji 

rinnovabbli, sabiex jissaħħu s-sinerġiji u jitqawwa l-valur miżjud tal-proġetti 

appoġġjati mill-UE. B’mod partikolari għandha tiġi enfasizzata biċ-ċar is-sinerġija 

mal-Fondi Strutturali u l-Fondi ta' Koeżjoni (l-aktar il-FEŻR) biex jiġi evitat l-

irduppjar ta’ investimenti. 

 Il-fondi allokati għall-faċilità finanzjarja l-ġdida għadhom limitati ħafna. Madankollu, 

l-inizjattiva hi promettenti ħafna u għandha potenzjal ta’ effett ta’ amplifikazzjoni 

kbir. Għalhekk għandhom ikunu disponibbli għal din il-faċilità finanzjarja l-ġdida l-

akbar numru ta’ fondi possibli u għandhom jiġu allokati wkoll għal dan il-proġett 

fondi oħra mhux minfuqa fil-qasam tat-tibdil tal-enerġija u tal-klima. F’programm 

multiannwali tad-DĠ Klima, hemm xi fondi mhux minfuqa, li wkoll jistgħu jiġu 

mmirati lejn l-effiċjenza fl-użu tal-enerġija u lejn l-enerġija rinnovabbli. Dawn il-fondi 

mhux minfuqa jistgħu wkoll jiġu allokati lill-Faċilità Finanzjarja għal proġetti tal-

enerġija sostenibbli. 

 L-anness jistipula l-kundizzjonijiet biex l-intermedjarji finanzjarji jkunu jistgħu 

jimplimentaw il-Faċilità finanzjarja għal proġetti tal-enerġija sostenibbli. Ir-

regolament għandu jinkludi salvagwardji biżżejjed li juru li dawn l-intermedjarji 

finanzjarji għandhom il-kapaċità li jħaddmu dawn il-proġetti taħt kundizzjonijiet ta' 

żmien ibsin u li jikkonformaw mar-rekwiżiti baġitarji tal-UE. 

 

Fl-aħħar iżda mhux l-inqas, ir-rapporteur jixtieq jenfasizza li hu fl-interess tal-Parlament li 

jilħaq ftehim malajr mal-Kunsill, sabiex ikun jista’ juża fondi mhux minfuqa għall-proġetti ta’ 

effiċjenza fl-użu tal-enerġija u tal-enerġija rinnovabbli, peress li dawn l-oqsma jeħtieġu l-

appoġġ pubbliku fi żminijiet ta’ aċċess diffiċli għal finanzjament. 

OPINJONI TAL-KUMITAT GĦALL-BAĠITS 

għall-Kumitat għall-Industija, ir-Riċerka u l-Enerġija 

on the proposal for a regulation of the European Parliament and of the Council   amending 

Regulation (EC) No 663/2009 establishing a programme to aid economic recovery by 

granting Community financial assistance to projects in the field of energy 

(COM(2010)0283 – C7-0139/2010 – 2010/0150(COD)) 

Rapporteur: Jens Geier 

ĠUSTIFIKAZZJONI QASIRA 

Pjan ta' Rkupru 

Il-Programm li jgħin l-Irkupru Ekonomiku Ewropew (EERP) ġie miftiehem mill-Kunsill 

Ewropew f’Marzu 2009. F’April 2009, il-Parlament Ewropew, il-Kunsill u l-Kummissjoni 

ddeċidew dwar il-modalitajiet ta’ finanzjament tal-EERP, li kienu jikkonsistu f’żewġ partijiet, 

proġetti fil-qasam tal-enerġija u l-braoadband tal-Internet fiż-żoni rurali.  

Il-finanzjament previst fid-Dikjarazzjoni tat-2 ta’ April 2009 mit-tliet istituzzjonijiet jista' 

jitfisser fil-qosor kif ġej: 
EUR miljuni 

EEPR -Tip ta' proġett Is-Sena 2009 Is-Sena 2010 Total 

Enerġija 2 000 miljun 1 980 miljun 3 980 miljun 

Internet broadband 600 miljun 420 miljun 1 020 miljun 

TOTAL 2 600 miljun 2 400 miljun  

Filwaqt li l-finanzjament għall-2009 kien irranġat prinċipalment billi fondi mill-Intestatura 2 

ġew mobilizzati mill-ġdid għal taħt l-Intestatura 1a, il-ftehim dwar il-finanzjament fl-2010 

ntlaħaq b'konċiljazzjoni tat-18 ta' Novembru 2009. Parti kbira tal-approprjazzjonijiet għall-

impenji saru disponibbli billi ġie rivedut l-MFF kemm għall-2009 kif ukoll għall-2010. 

L-ammont ta’ EUR 1, 98 biljun, li jiffinanzja l-proġetti tal-enerġija fl-2010 kien jikkonsisti f’: 

EUR 1 776 miljun (żieda fl-ogħla limiti tal-Intestatura 1a), EUR 120 miljun permezz tal-

mobilizzazzjoni tal-istrument ta’ flessibilità u EUR 81 miljun permezz tal-immobilizzar mill-

ġdid fl-Intestatura 1a. Fl-2009 nħoloq kapitolu speċifiku 06 04 14 għall-proġetti fil-qasam tal-

Enerġija biex tingħata għajnuna lill-irkupru ekonomiku għal dan il-għan. 

Proġetti fil-qasam tal-enerġija - Bażi legali  

Ir-Regolament (KE) Nru 663/2009 tal-Parlament Ewropew u tal-Kunsill tat-13 ta’ Lulju, li 

jistabbilixxi programm li jgħin l-irkupru ekonomiku permezz tal-għoti ta’ għajnuna 

finanzjarja Komunitarja għal proġetti fil-qasam tal-enerġija.  

Ir-Regolament jistabbilixxi strument finanzjarju: Il-Programm Ewropew tal-Enerġija għall-

Irkupru (EEPR) għall-iżvilupp ta' proġetti fil-qasam tal-enerġija fil-Komunità li, filwaqt li 

jipprovdu stimolu finanzjarju, jikkontribwixxu għall-irkupru tal-ekonomija, is-sigurtà tal-

provvista tal-enerġija u t-tnaqqis tal-emissjonijiet ta' gassijiet b'effett ta’ serra. Biex jintlaħqu 

dawn l-objettivi, ġew stabbiliti tliet sottoprogrammi: Infrastruttura tal-gass u tal-elettriċità, 

enerġija mir-riħ ’il barra mill-kosta, u l-qbid u l-ħżin tal-karbonju. Ir-Regolament identifika 

proġetti li għandhom ikunu ffinanzjati taħt kull sottoprogramm u stabbilixxa kriterji sabiex 

ikunu identifikati u implimentati azzjonijiet għar-realizzazzjoni ta’ dawn il-proġetti. Inħolqu 

linji tal-baġit speċifiċi fil-Baġit tal-UE: 06 04 14 01, 06 04 14 02 u 06 04 14 03. 

Il-Kummissjoni enfasizzat, fid-dikjarazzjoni tagħha mehmuża mar-Regolament, li l-effiċjenza 

tal-enerġija u l-għejun tal-enerġija rinnovabbli huma prijoritajiet ewlenin għall-politika tal-

enerġija tal-UE, kemm għal raġunijiet ambjentali u kemm ta’ siġurtà tal-provvista, ħaġa li hija 

konformi mat-talbiet tal-PE.  

(10). Jekk il-Kummissjoni, meta fl-2010 tirrapporta dwar l-implimentazzjoni tar-Regolament 

konformement mal-Artikolu 28 tiegħu, tiskopri li ma jkunx possibbli li sa tmiem l-2010 tiġi 

allokata parti mill-fondi previsti għall-proġetti elenkati fl-anness għar-Regolament, il-

Kummissjoni se tipproponi, jekk ikun adatt u b'mod ġeografikament bilanċjat, emenda għar-

Regolament li tippermetti l-finanzjament ta' proġetti fil-qasam tal-effiċjenza fl-enerġija u s-

sorsi ta' enerġija li jiġġeddu, b'żieda mal-inizjattivi msemmija hawn fuq, inklużi kriterji ta' 

eliġibbiltà simili għal dawk applikabbli għall-proġetti elenkati fl-Anness għal dan ir-

Regolament.   

Proġetti fil-qasam tal-enerġija - Proposta għal Regolament Rivedut 

F'konformità ma’ din id-dikjarazzjoni, il-Kummissjoni adottat, fil-31 ta’ Mejju 2010, proposta 

għal Regolament li jemenda r-Regolament (KE) Nru 663/2009 li jistabbilixxi programm li 

jgħin l-irkupru ekonomiku permezz tal-għoti ta' għajnuna finanzjarja Komunitarja għall-

proġetti fil-qasam tal-enerġija.  

Din il-proposta ġiet ippreżentata fuq il-bażi tar-rapport tal-implimentazzjoni tal-EEPR tas-27 

ta’ April 2010 li jistma li ammont ta’ madwar EUR 114-il miljun mhux se jkunu impenjati 

skont ir-Regolament EEPR. L-ammont preċiż ta' fondi mhux impenjati se jsir magħruf sa 

tmiem l-2010. 

Il-Kummissjoni qed tipproponi li l-fondi mhux impenjati jintużaw biex jinħoloq strument 

finanzjarju speċifiku li jappoġġa l-effiċjenza fl-użu tal-enerġija u l-inizjattivi 

rinnovabbli fi ħdan l-Inizjattiva ta' Finanzjament għall-Enerġija Sostenibbli. Il-faċilità 

finanzjarja għandha tappoġġa l-iżvilupp ta' proġetti ta' effiċjenza fl-użu tal-enerġija u ta' 

enerġija rinnovabbli li jkunu vantaġġużi u għandha tiffaċilita l-finanzjament ta' investimenti 

fl-effiċjenza enerġetika u fl-enerġija rinnovabbli, b'mod partikolari f'kuntesti urbani. Sabiex 

jiġi inkoraġġit għadd kbir ta' investimenti diċentralizzati, l-awtoritajiet pubbliċi fil-livelli 

muniċipali, lokali u reġjonali se jkunu l-benefiċjarji. Il-faċilità għandha tkun immaniġġjata 

minn intermedjarju wieħed jew aktar bħalma huma l-Istituzzjonijiet Finanzjarji 

Internazzjonali (IFIs), li għandhom jintgħażlu fuq il-bażi ta’ kemm juru ħila fl-użu l-aktar 

effiċjenti u effettiv tal-finanzjament u bl-ogħla ingranaġġ bejn il-finanzjament tal-UE u l-

investiment totali sabiex jiżdiedu investimenti sinifikanti fl-UE. 

Kummenti konklużivi tar-Rapporteur: 

1. Ir-Rapporteur tagħkom jilqa’ b’sodisfazzjon il-proposta biex jiġu utilizzati l-

approprjazzjonijiet mhux minfuqa tal-EEPR għal faċilità ġdida, b'appoġġ għall-proġetti tal-

effiċjenza enerġetika u l-proġetti tal-enerġija rinnovabbli. Huwa qed jappoġġja bil-qawwa 

wkoll l-istabbiliment, għal dan il-għan, ta’ strument finanzjarju speċifiku. Għalhekk, huwa 

jitlob lill-istituzzjonijiet involuti fl-adozzjoni tal-bażi legali biex jilħqu ftehim rapidu; 

2. Ir-Rapporteur ifakkar li l-finanzjament tal-Pjan ta’ Rkupru Ewropew kien wieħed mill-

prijoritajiet tal-PE għall-proċedura tal-baġit 2009 u li, il-ftehim finali mal-Kunsill intlaħaq 

wara negozjati diffiċli, waqt il-konċiljazzjoni ta’ Novembru 2008; 

3. Ir-Rapporteur jenfasizza li l-proposta attwali tal-Kummissjoni hija konformi għalkollox 

mat-talba inizjali tal-PE biex fl-EERP jiġu inklużi l-proġetti tal-effiċjenza enerġetika u tal-

enerġija rinnovabbli u jilqa' b'sodisfazzjon l-inizjattiva tal-Kummissjoni biex timplimenta din 

il-prijorità. 

4. Madankollu, jiddispjaċih minħabba d-dewmien fl-implimentazzjonijiet tal-EEPR, li 

għandhom il-għan li jappoġġjaw u jistimolaw l-irkupru ekonomiku tal-UE. Għalhekk, ressaq 

emenda li tistieden lill-Kummissjoni biex b’mod immedjat tieħu l-miżuri baġitarji meħtieġa 

bil-għan li tagħmel l-approprjazzjonijiet mhux minfuqa disponibbli mill-aktar fis possibbli. 

Huwa jqis li linja baġitarja speċifika għal faċilità finanzjarja ġdida, li tappoġġja l-proġetti tal-

effiċjenza enerġetika, għandha tinħoloq qabel tmiem l-2010.  

5. Ir-Rapporteur tagħkom jistieden lill-Kummissjoni biex tgħarraf b’mod trasparenti lill-

Awtorità Baġitarja bl-istabbiliment tal-Faċilità Finanzjarja u l-modalitajiet tal-funzjonament 

tagħha u bl-għażla tal-intermedjarji finanzjarji (IFIs). Huwa jitlob ukoll lill-Kummissjoni biex 

liż-żewġ fergħat tal-Awtorità Baġitarja tgħaddilhom rapporti ta’ implimentazzjoni, li 

għandhom jinkludu, inter alia, data dwar il-benefiċjarji tal-faċilità, il-proġetti appoġġjati u l-

effett ta’ ingranaġġ tal-faċilità għat-twettiq sal-aħħar tal-proġetti;  

6. Ir-Rapporteur tagħkom jenfasizza li fil-kuntest tar-restrizzjonijiet baġitarji attwali u bir-

rispett dovut għall-prinċipju tal-immaniġġjar finanzjarju tajjeb, is-sinerġiji bejn l-istrumenti 

eżistenti li jappoġġjaw l-effiċjenza enerġetika, l-enerġiji rinnovabbli u l-ġlieda kontra l-bidla 

fil-klima għandhom jiġu żviluppati aktar fi ħdan il-baġit tal-UE. 

 

EMENDI 

Il-Kumitat għall-Baġits jistieden lill-Kumitat għall-Industrija, ir-Riċerka u l-Enerġija, bħala l-

kumitat responsabbli, biex jinkorpora s-suġġerimenti li ġejjin fir-rapport tiegħu: 

Emenda  1 

Proposta għal regolament – att li jemenda 

Premessa 3 

 

Test propost mill-Kummissjoni Emenda 

(3) Fid-dawl tal-istrateġija "Ewropa 2020" (3) Fl-ispirtu tal-istrateġija "Ewropa 2020" 

għal tkabbir u impjiegi sostenibbli, l-

iżvilupp ta' iktar sorsi rinnovabbli u l-

promozzjoni tal-effiċjenza fl-użu tal-

enerġija se jikkontribwixxu għal Tkabbir 

iktar Ekoloġiku, li joħloq ekonomija 

kompetittiva u sostenibbli, u li jindirizza t-

tibdil fil-klima. Bl-appoġġ tagħha għal 

dawn il-politiki, l-Ewropa se toħloq iktar 

impjiegi u opportunitajiet ekoloġiċi fis-suq 

u hekk tħeġġeġ l-iżvilupp ta' ekonomija 

kompetittiva, sikura u sostenibbli. 

għal tkabbir u impjiegi sostenibbli u 

f’konformità mal-pakkett tal-UE dwar il-

klima u l-enerġija u mal-Pjan ta’ Azzjoni 

tagħha għall-Effiċjenza Enerġetika, l-

iżvilupp ta' iktar sorsi rinnovabbli u l-

promozzjoni tal-effiċjenza fl-użu tal-

enerġija se jikkontribwixxu għal Tkabbir 

iktar Ekoloġiku, li joħloq ekonomija 

kompetittiva u sostenibbli, u li jindirizza t-

tibdil fil-klima. Bl-appoġġ tagħha għal 

dawn il-politiki, l-Ewropa se toħloq iktar 

impjiegi u opportunitajiet ekoloġiċi fis-suq 

u hekk tħeġġeġ l-iżvilupp ta' ekonomija 

kompetittiva, sikura u sostenibbli.  

Ġustifikazzjoni 

“Pakkett dwar il-klima u l-enerġija” ġie miftiehem mill-Parliament Ewropew u l-Kunsill 

f’Diċembru tal-2008 u sar liġi f’Ġunju tal-2009. Dan jirrifletti l-approċċ integrat lejn il-

politika tal-klima u tal-enerġija li timmira li tikkumbatti t-tibdil tal-klima u żżid is-sigurtà 

enerġetika tal-UE filwaqt li ssaħħaħ il-kompetittività tagħha. 

 

Emenda  2 

Proposta għal regolament – att li jemenda 

Premessa 5 

 

Test propost mill-Kummissjoni Emenda 

(5) Għalhekk, għandu jiġi mfassal strument 

finanzjarju speċifiku li jappoġġa l-

effiċjenza fl-użu tal-enerġija u l-inizjattivi 

rinnovabbli fi ħdan l-Inizjattiva ta' 

Finanzjament għall-Enerġija Sostenibbli 

sabiex jintużaw il-fondi mhux impenjati fl-

ambitu tal-Kapitolu II tar-Regolament 

(KE) Nru 663/2009. Il-faċilità finanzjarja 

għandha tappoġġa l-iżvilupp ta' proġetti ta' 

effiċjenza fl-użu tal-enerġija u ta' enerġija 

rinnovabbli li jkunu aċċettati mill-banek u 

li tiffaċilita l-finanzjament ta' investimenti 

f'dan il-qasam minn awtoritajiet lokali u 

reġjonali, b'mod partikolari f'kuntest urban. 

(5) Għalhekk, sa tmiem l-2010 għandu jiġi 

mfassal strument finanzjarju speċifiku li 

jappoġġa l-effiċjenza fl-użu tal-enerġija u 

l-inizjattivi rinnovabbli fi ħdan l-Inizjattiva 

ta' Finanzjament għall-Enerġija Sostenibbli 

sabiex jintużaw il-fondi mhux impenjati fl-

ambitu tal-Kapitolu II tar-Regolament 

(KE) Nru 663/2009. Sabiex dawn l-

approprjazzjonijiet jiddaħħlu fil-baġit tal-

UE, għandha tinħoloq linja baġitarja 

speċifika għal dan il-għan. Il-faċilità 

finanzjarja għandha tappoġġa l-iżvilupp ta' 

proġetti ta' effiċjenza fl-użu tal-enerġija u 

ta' enerġija rinnovabbli li jkunu aċċettati 

mill-banek u li tiffaċilita l-finanzjament ta' 

investimenti f'dan il-qasam minn 

awtoritajiet lokali u reġjonali, b'mod 

partikolari f'kuntest urban. 

Ġustifikazzjoni 

L-istrument finanzjarju l-ġdid li jappoġġa l-proġetti ta’ effiċjenza fl-użu tal-enerġija u ta’ 

enerġija rinnovabbli jrid jiġi stabbilit mill-aktar fis possibbli, bil-għan li jiġi żgurat li jkun sar 

operabbli sa tmiem l-2010. Dan l-istrument irid ukoll jiġi ppreżentat b’mod trasparenti fi 

ħdan il-Baġit tal-UE; għalhekk il-ħolqien ta’ linja baġitarja speċifika ġdida jkun 

irrakkomandat.  

 

Emenda  3 

Proposta għal regolament – att li jemenda 

Premessa 6 

 

Test propost mill-Kummissjoni Emenda 

(6) Sabiex jiġi mmassimizzat l-impatt tal-

finanzjament tal-UE fuq perjodu qasir ta' 

żmien, il-faċilità għandha tkun ġestita minn 

intermedjarju finanzjarju wieħed aktar, 

bħalma huma l-Istituzzjonijiet Finanzjarji 

Internazzjonali (IFIs). L-għażla għandha 

ssir abbażi wiri ta' ħila tal-intermedjarji 

finanzjarji fl-użu tal-finanzjament bl-iktar 

mod effiċjenti u effikaċi u bl-iktar fattur 

għoli ta' xprunar bejn il-finanzjament tal-

UE u l-investiment totali sabiex jiżdiedu l-

investimenti sinifikanti fl-UE. 

(6) Sabiex jiġi mmassimizzat l-impatt tal-

finanzjament tal-UE fuq perjodu qasir ta' 

żmien, il-faċilità għandha tkun ġestita minn 

intermedjarju finanzjarju wieħed aktar, 

bħalma huma l-Istituzzjonijiet Finanzjarji 

Internazzjonali (IFIs). L-għażla għandha 

ssir abbażi wiri ta' ħila tal-intermedjarji 

finanzjarji fl-użu tal-finanzjament bl-iktar 

mod effiċjenti u effikaċi u bl-iktar fattur 

għoli ta' xprunar bejn il-finanzjament tal-

UE u l-investiment totali sabiex jiżdiedu l-

investimenti sinifikanti fl-UE. 

Madankollu, fi żminijiet ta’ kriżi 

finanzjarja u ekonomika li jkollhom effett 

avvers partikolari fuq il-finanzi tal-

awtoritajiet reġjonali u lokali, jeħtieġ li 

jiġi żgurat li s-sitwazzjoni baġitarja diffiċli 

tal-benefiċjarji tal-mekkaniżmu ma 

xxekkilhomx milli jkollhom aċċess għall-

fondi; 

Ġustifikazzjoni 

Skont l-Anness II, parti III, paragrafu 2 tal-proposta tal-Kummissjoni Ewropea, huwa 

importanti li jiġi enfasizzat il-fatt li sitwazzjonijiet baġitarji diffiċli tal-awtorità lokali jew 

reġjonali ma jxekklux l-aċċess għall-mekkaniżmu tal-faċilità f'konformità mal-objettiv tiegħu 

li jindirizza l-kriżi ekonomika u l-ħtiġijiet urġenti ta' enerġija li għandha l-Unjoni Ewropea, 

kif hemm stabbilit fil-premessa 10 tal-proposta tal-Kummissjoni. 

 



 

RR\837200MT.doc 23/27 PE443.045v01-00 

 MT 

Emenda  4 

Proposta għal regolament – att li jemenda 

Artikolu 1 - punt 1 

Regolament (KE) Nru 663/2009 

Artikolu 1 - paragrafu 4 

 

Test propost mill-Kummissjoni Emenda 

Dan ir-Regolament għandu jippermetti 

għall-ħolqien ta' strumenti finanzjarji li 

jappoġġaw l-effiċjenza fl-użu tal-enerġija u 

l-inizjattivi rinnovabbli; 

Dan ir-Regolament għandu jqis il-ħolqien 

ta' strumenti finanzjarji li jappoġġaw l-

effiċjenza fl-użu tal-enerġija u l-inizjattivi 

rinnovabbli ta’ natura lokali u reġjonali. 

L-istrumenti finanzjarji l-ġodda 

għandhom jiġu stabbiliti sa tmiem l-2010;  

Ġustifikazzjoni 

Ir-Rapporteur iqis li hu meħtieġ li jiġi enfasizzat il-fatt li l-istrumenti finanzjarji għandhom 

jimmiraw għal-livell lokali u reġjonali. Ir-Rapporteur jistieden lill-Kummissjoni biex tieħu l-

miżuri leġiżlattivi u baġitarji meħtieġa biex tiżgura li l-Faċilità ssir operazzjonali qabel 

tmiem l-2010.  

 

Emenda  5 

Proposta għal regolament – att li jemenda 

Artikolu 1 - punt 3 

Regolament (KE) Nru 663/2009 

Artikolu 22 - paragrafu 1 

 

Test propost mill-Kummissjoni Emenda 

1. Skont l-Artikolu 3(2), l-

approprjazzjonijiet li ma jistgħux ikunu 

soġġetti għal impenji legali individwali fl-

ambitu tal-Kapitolu II għal ammont ta' 

EUR 114 miljun, u eventwalment 

approprjazzjonijiet oħra li jsiru disponibbli 

b'riżultat ta' nuqqas ta' implimentazzjoni 

totali jew parzjali tal-proġetti skont il-

Kapitolu II għandhom jiġu allokati għal 

faċilità finanzjarja fi ħdan l-Inizjattiva ta' 

Finanzjament għall-Enerġija Sostenibbli. 

1. Skont l-Artikolu 3(2), l-

approprjazzjonijiet li ma jistgħux ikunu 

soġġetti għal impenji legali individwali fl-

ambitu tal-Kapitolu II għal ammont ta' 

EUR 114 miljun, u eventwalment 

approprjazzjonijiet oħra li jsiru disponibbli 

b'riżultat ta' nuqqas ta' implimentazzjoni 

totali jew parzjali tal-proġetti skont il-

Kapitolu II għandhom jiġu allokati għal 

faċilità finanzjarja fi ħdan l-Inizjattiva ta' 

Finanzjament għall-Enerġija Sostenibbli. 

Addizzjonalment, ammont ta’ EUR 15-il 

miljun mill-programm ta’ azzjoni tal-UE 

biex tiġi miġġielda l-bidla fil-klima (linja 

tal-baġit 07 03 23 fil-baġit tal-2010) 

għandu jiġi allokat lill-faċilità. Dan l-

ammont għandu jiġi akkomodat billi jiġu 

utilizzati d-dispożizzjonijiet kollha tal-

Ftehim Interistituzzjonali tas-17 ta’ Mejju 

2006, b’mod partikolari l-Punt 23 tiegħu, 

bil-għan li jiġu mmodifikati f’dan is-sens 

l-ogħla limiti tal-intestaturi 1a u 2.  Il-

Kummissjoni għandha għalhekk 

tipproċedi bil-proposti meħtieġa rigward l-

aġġustament tal-ogħla limiti u l-ħolqien 

ta’ linja baġitarja separata ġdida għall-

faċilità fil-baġit tal-2010. 

Ġustifikazzjoni 

Ir-Rapporteur jappoġġa lir-Rapporteur tal-ITRE fil-fehma tiegħu li riżorsi finanzjarji li diġà 

huma disponibbli għandhom jintużaw bis-sens u għall-ġid u li, konsegwentement, il-mezzi 

finanzjarji fil-linja baġitarja 07 03 23 għandhom jiġu ttrasferiti għall-Faċilità. Bil-għan li l-

EUR 15-il miljun jiġi ttrasferit mil-linja baġitarja 07 03 23 għall-faċilità, jeħtieġ li dan 

jiżdied mal-kontenut tal-baġit emendatorju, li jinstalla l-faċilità.  

Dan il-punt jista’ jiġi ttrattat f’waħda mit-trijalogi baġitarji li jmiss. 

Emenda  6 

Proposta għal regolament – att li jemenda 

Artikolu 1 - punt 3 

Regolament (KE) Nru 663/2009 

Artikolu 22 - paragrafu 1 a (ġdid)  

 

Test propost mill-Kummissjoni Emenda 

 1a. Għandhom jinstabu segwitu u 

soluzzjoni multiannwali u sostenibbli 

għall-intestatura 1a fil-kuntest tar-

reviżjoni tal-baġit u għandha titwettaq 

reviżjoni meħtieġa tal-Qafas Finanzjarju 

Multiannwali (QFM) billi jiġu utilizzati d-

dispożizzjonijiet kollha tal-Ftehim 

Interistituzzjonali tas-17 ta’ Mejju 2006, 

b’mod partikolari l-Punti 21 sa 23 tiegħu.  

 

Emenda  7 

Proposta għal regolament – att li jemenda 

Artikolu 1 - punt 3 

Regolament (KE) Nru 663/2009 

Artikolu 22 - paragrafu 2 a (ġdid)  

 

Test propost mill-Kummissjoni Emenda 

 2a. Il-Kummissjoni, fuq bażi regolari, 

għandha tgħaddi liż-żewġ fergħat tal-

awtorità baġitarja rapporti dwar il-

funzjonament tal-faċilità finanzjarja 

msemmija fil-paragrafu 1. Ir-rapporti 

għandhom jinkludu, inter alia, data dwar 

il-benefiċjarji tal-faċilità, proġetti 

appoġġati mill-faċilità, indikazzjoni tal-

approprjazzjonijiet, tagħrif preċiż dwar l-

ispejjeż finanzjarji tal-proġetti, kif ukoll l-

effett ta’ ingranaġġ tal-faċilità biex ikun 

żgurat li l-proġetti jkunu fil-fatt twettqu. 

Emenda  8 

Proposta għal regolament – att li jemenda 

Artikolu 1 - punt 5 

Regolament (KE) Nru 663/2009 

Anness II - parti III - subparagrafu 3 - punt vi a (ġdid) 

 

Test propost mill-Kummissjoni Emenda 

 vi a) l-effikaċja tal-infiq tal-proġetti;  

Ġustifikazzjoni 

Ir-Rapporteur jaqbel li l-potenzjal ta’ innovazzjoni għandu dejjem ikun punt ta' attenzjoni u 

għandu jingħata prijorità għolja meta jkunu qed jintgħażlu l-proġetti. Madankollu, barra minn 

hekk jagħti importanza lill-għan fit-tul li jkollhom il-proġetti. Dan m’għandux jistrieħ 

sempliċement fuq livell għoli ta’ effiċjenza enerġetika, imma wkoll fuq livell raġonevoli ta’ 

effikaċja tal-infiq f’dak li jirrigwarda impatt rapidu, kwantifikabbli u sostanzjali fuq l-irkupru 

eknonomiku fi ħdan l-UE, sigurtà akbar tal-enerġija u tnaqqis fl-emissjonijiet tal-gassijiet 

b'effett ta' serra, kif stabbilit fl-Anness II, parti II, paragrafu 1 tal-proposta tal-Kummissjoni 

tal-31 ta’ Mejju 2010. 

